
QORTI TAL-MAGISTRATI
(GHAWDEX) GURISDIZZJONI INFERJURI

MAGISTRAT DR.
PAUL COPPINI

Seduta ta' I-4 ta' Dicembru, 2007

Avviz Numru. 8/2005

Josef Mifsud
VS
John Azzopardi
[I-Qorti,

Rat I-Awviz li permezz tieghu I-attur talab lill-konvenut
jghid ghaliex m'ghandux jigi kkundannat li jhallas lill-attur
iIs-somma ta' elfejn hames mija u sittax-il lira maltin u
erbgha u disghin ¢entezmu (LM2516.94) rapprezentanti
ammont dovut minnek lill-attur ghal xoghol ta' kostruzzjoni
u materjal li sar fuq inkarigu tieghek fil-fond 105, Triq il-
Knisja, Nadur, Ghawdex.

Bl-ispejjez inkluzi dawk ta' l-ittra uffi¢jali mibghuta lill-
konvenut fit-tlieta (3) ta' Jannar 2005 u bl-imghaxijiet legali
sad-data ta' I-effettiv pagament.

Bl-ingunzjoni tal-konvenut ghas-subizzjoni.
Rat in-nota ta’ I-e¢¢ezzjonijiet tal-konvenut li e¢cepixxa :

1. i |-pretensjonijiet tal-attur  huma
infondati fid-dritt u fil-fatt. Dan peress illi I-attur wettaq
diversi xoghlijiet fil-fond numru 105, Triq il-Knisja, Nadur,
Ghawdex, proprjeta’ tal-esponenti, illi ma kienux jifformaw
parti mill-kuntratt ta' appalt miftehma bejn il-kontendenti, u
kontra l-istruzzjonijiet espressi tal-esponenti b'tali mod u
manjiera illi flok serva ta' benefi¢¢ju ghall-esponenti, dan
ix-xoghol serva ta' pregudizzju ghalih — kif jigi
dettaljatament pruvat wagqt it-trattazzjoni tal-kawza.

2. lIli ghalhekk |-esponenti hu tenut biss illi
jhallas lill-attur il-valur tax-xoghlijiet miftehma bejn I-istess
partijiet fil-kuntratt ta' appalt u dan sakemm dawn [-istess
xoghlijiet kienu in konformi mal-istess kuntratt; wara i
jitnaggss minn dan il-valur l-ammont tad-danni sofferti
mill-esponenti per konsegwenza tan-nuqqas tal-attur illi
jesegwixxi dak il-kuntratt skond I-arti u s-sengha.

3. Salv ecc¢ezzjonijiet ulterjuri fid-dritt u fil-
fatt.

Ghaldagstant it-talbiet attrici ghandhom jigu rigettati bl-
ispejjez kontra I-attur.

Rat |-atti |-ohra kollha tal-kawza, inkluzi I|-verbali tax-
xhieda mismugha u I-affidavits prodotti.

Rat il-verbal taghha tas-26 ta' Gunju 2007 fejn halliet il-
kawza ghal-lum ghas-sentenza.

Ikkunsidrat:

llli permezz ta' din il-kawza l-attur ged jitlob il-hlas ghal
xoghol ta' kostruzzjoni li ghamel f'fond proprjeta' tal-
konvenut. Li sar dan ix-xoghol mhux ged jigi kontestat.
Langas m'hu I-konvenut jikkontendi Ili I-kont huwa
esagerat, jew li x-xoghol ma sarx skond is-sengha jew I-
arti. Ir-raguni li ged igib il-konvenut biex ma jhallasx, hija li

dan ix-xoghol ma sarx kif kien gie ordnat minnu u li sar
xoghol izjed minn dak miftiehem.

Ix-xoghol li attwalment sar kien jikkonsisti fit-twaqqgiegh ta'
zew@t ikmamar godma li I-konvenut kellu fi sgaq wara |-
fond residenzjali tieghu fin-Nadur, u I-bini minflokhom ta'
kamra |li kellha sservi bhala ké¢ina, ohra li kellha tkun
kamra tal-banju, bitha, tarag, u kamra kbira fuq. Meta
tlesta I-bini u I-konvenut gie rinfa¢cjat bil-kont mertu ta' din
il-kawza, huwa rrifjuta li jhallas, ghar-ragunijiet fuq
imsemmija. Fil-kors tas-smiegh ta' din il-kawza |-konvenut
elabora dwar dawn I-ilmenti tieghu u spjega illi huwa ma
kienx kuntent kif |-attur gassam il-bibien u t-twieqi, il-
pozizzjoni tat-tarag u I-kamra ta' fuq gatt ma ried jibniha.
Ma kienu saru ebda pjanti tal-bini propost, u langas perit
ma gie nkarigat. Wisq inqas kienu gew akkwistati I-
permessi mill-awtoritajiet relattivi. [I-Qorti  ghalhekk
m'ghandha xejn konkret fuq x'hiex tista' toqghod, ghajr il-
verzjonijiet konfliggenti tal-kontendenti.

L-attur minn naha sostna, u dwar dan gie korroborat mill-
lavranti tieghu li hadmu fuq din il-bic¢a xoghol u anke
minn missieru, li kien assistieh, illi I-konvenut gatt ma
Imenta maghhom dwar xi haga li ma kienitx ged tghogbu.
Anzi sakemm tlesta x-xoghol kien jifthilhom kull filghodu,
kien jittawwal regolarment biex jara kif kien sejjer ix-
xoghol, u anke pprovdilhom il-luce elettrica mill-hanut
tieghu sabiex ikunu jistghu jgabbdu I-muturi taghhom.

[I-konvenut da parti tieghu gal illi spiss kien jaglghalhom il-
plakka tad-dawl biex jurihom li ma kienx kuntent bix-
xoghol kif kien ged isir, imma l-attur jew il-haddiema
tieghu kienu jergghu jpogguha f'postha u x-xoghol kien
jitkompla. Gieli wkoll ilmenta maghhom dwar dak li ma
kienx ged jghogbu, imma hadd ma ta kasu u x-xoghol
ipproceda xorta wahda. |zjed minn hekk pero' ma ghamel
xejn biex iwaqggaf lill-attur milli jaghmel xoghol li huwa ma
kienx sodisfatt bih, jew li ma kienx gie ordnat.

F'tali Cirkostanzi hija minghajr ebda dubbju wisq izjed
verosimili I-verzjoni ta' I-attur. Ma tantx jista' jkun kredibbli
I-konvenut meta jghid illi minkejja I-oppozizzjoni tieghu I-

attur baga' sejjer bix-xoghol kontra r-rieda tieghu, u huwa
m'ghamilx |-ghalmu tieghu biex iwaqqfu. Li jaglghalu |-
plakka tad-dawl ¢ertament ma kienx bizzejjed. Seta kec¢¢a
lill-attur minn fuq il-lant tax-xoghol, gablu I-Pulizija, ma
regghax accettah fi hwejdu, interpellah permezz ta' avukat
biex ma jkomplix jew ta' l-inqas biex jirrimedja ghan-
nuqggasijiet tieghu. Imma minn dan kollu I-konvenut ma
ghamel xejn u ppermetta lill-attur ikompli bix-xoghol sa ma
kien lest u mbaghad rrifjuta li jhallas bl-iskuzi dghajfa
msemmija f'din il-kawza.

Ghaldagstant m'ghandu jibga' ebda raguni ghaliex it-talba
attrici m'ghandhiex tintlaga'.

Ghal dawn il-motivi, tiddecidi I-kawza billi, filwaqt illi tichad
l-eCcezzjonijiet tal-konvenut, tilga' t-talba attrici, u
tikkundanna lill-konvenut sabiex ihallas lill-attur is-somma
ta' elfejn hames mija u sittax-il lira maltija u erba' u disghin
centezmu (Lm2516.94) rapprezentanti ammont dovut
minnu ghal xoghol ta' kostruzzjoni u materjal li sar fuq
inkarigu tieghu fil-fond 105, Triq il-Knisja, Nadur,
Ghawdex.

Bl-ispejjez, inkluzi dawk ta' Il-ittra uffi¢jali tat-3 ta' Jannar

2005 u bl-imghaxijiet skond il-ligi, mid-data ta' dik I-ittra
sad-data tal-pagament effettiv kontra I-istess konvenut.

< Sentenza Finali >

